
	వ.	
అంత నంతర్ముఖులుంబలె వలీముఖులు ప్రమోదంబునుం బలె సేతుపథంబును సంసారంబునుంబలె దుస్తరంబగు నకూపారంబునుం గడచి సద్యఃప్రకాశమానవిస్ఫూర్తి యగుసువేలగిరీశమూర్తిం గనుంగొనుచు డెందంబున నమందానందంబు నొంది రప్పుడు.

	చ.	
తపనకులాధినాయకుఁడు తావుగఁ గైకొనె నావృతస్ఫుర

ద్సిపులతటోజ్జ్వలద్బలనివేశనిరంతరసాలజాలముం

గపికులఘోషశీర్యదురుకందరమందిరగర్భసంత్రస

త్కుపితమృగేంద్రభీతమదధూర్వహవేలము నాసువేలమున్.



	 48







	వ.	
ఆసమయంబున దశముఖుండు శుకముఖంబున నతీతనదీసార్వభౌముని నధిగతసువేలారాముని రాముని నెఱింగి వెండియుం దదీయబలంబు విశదంబుగాఁ దెలియుటకునై పరిప్రేషితులును, విదితవేషవిభీషణప్రేరణకుపితకపిలోకనియంత్రణనితాంతఖిన్నులును విపన్నాధారదాశరథివిమోచితప్రాణులు నగుశుకసారణులవచనంబులవలన మహోత్సేధం బగుసౌధంబు నధిరోహించి వేర్వేఱఁ దదావేద్యమానులును బ్రవర్ధమానసమరసన్నాహమతులు నగువానరసేనాధిపతుల నతిధీరతావశంబున సావధీరణంబుగ నవేక్షించి ప్రతిపక్షబలప్రశంసు లైనయయ్యిరువుర నుపేక్షించి శార్దూలప్రముఖప్రౌఢగూఢచారులచే నవగతాశేషవృత్తాంతుండును దాంతుండును నై పెద్దయుం బ్రొద్దు చింతించుచు నంతికాసీనుండును నతివినీతిప్రహ్వుండును నగు విద్యుజిహ్వునితో మంతనంబు నేమేమొ నొడివి ప్రాసాదంబువలన నవతీర్ణుండయ్యెఁ దత్క్షణంబున.

విద్యుజ్జిహ్వుని మాయకు సీత విలపించుట




	గీ.	
అతఁడు సధనుశ్శరము రఘుపతిశిరము, మాయ నిర్మించి సమరసమాహృతమని

జనకసుతమ్రోల వైవ వాసంతిలతకు, నశనికైవడి దుఃఖదం బయ్యె నదియు.

	క.	
రక్షోవరోధవసతియు, రాక్షసరక్షోపరోధరావణదుర్వా

గ్రూక్షత యదర్థ మోర్చితి, తత్క్షయముం గనియు సీత తగునా బ్రతుకన్.

	వ.	
ఇత్తెఱంగున నత్యాహితమత్యాకులతాసమేత యగుసీతనుం గనుంగొని చేరి యోజనకరాజకుమారీ, యీదశ యాదశముఖునిమాయ యందున కేమాయె, నీ మనంబున ధైర్యవైధుర్యంబు నొందకు మఖిలజగతీధుర్యభుజబలాభిరాముం డైనరామునెడ నిట్టియకార్యం బవిచార్యం బని సుధాధారలు

"https://te.wikisource.org/w/index.php?title=పుట:Chanpuramayanam018866mbp.pdf/144&oldid=316293" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 అక్టోబరు 2020న 23:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

